
Aaliangiineq: 

 

Oqaluuserisassaq akuerineqarpoq. 

Sag nr. Sammisaq Bilag nr. 001 

KOM 092 Kommunip aaqqissuussaanera pillungu 

taasinissamut isummernissaq 

Journal nr.  

 

Uteqqiineq: 

 

Kommunip avinneqarnissaanut kommunalbestyrelsimi ilaasortaq Anthon Frederiksen (N) 

kommunalbestyrelsimut siunnersuuteqarnikuuvoq. Siunnersuutaalu eqqartorneqarmat aaliangertoqarpoq 

kommuni avinneqassangaluarpat aningaasatingut kingunerisinnaasat innuttaasunut saqqummiunneqassasut, 

tamannalu pereersimalerpoq.  

Kommunalbestyrelsimi ilaasortaq Bendt B. Kristiansen (IA) kommunalbestyrelsimut aamma 

siunnersuuteqarnikuuvoq innuttaasut isumaat tusarniarneqassasoq taasititsinikkut kommunip avinneqarnissaa 

pillungu. Uanilu suliami oqallisingineqassooq aaliangiiffingineqarlunilu taasititsisoqassanersoq.  

 

Suliap saqqummiunnera: 

 

Kommunalbestyrelsi juunimi ataatsimiimmat aaliangiunneqarpoq kommuni avinneqassangaluaruni tassanilu 

kingunerisinnaasat pillungit borgmesteri Ilulissani, Uummannami, Upernavimmi Qaanaamilu 

paasititsiniaassasoq. Sumiiffinni taaneqartuni nunaqarfinni siulersuisut siulittaasui paasititsiniaanermi 

peqataasarsimapput taakkualu ataatsimiititsineq ingerlanneqareeraangat sumiiffimmi eqqaani nunaqarfiit 

paasititsiniaaffingisarsimavaat. Qaanaap eqqaani nunaqarfiit nunaqarfimmi siulersuisut tassuunakkullu 

innuttaasut paasititsiniaanermi anguneqanngillat angallannikkut aqqutit ajornarnerat peqqutingalungu. 

Taamaattumik teknikkikkut periarfissat atorlungit paasititsiniaaneq taakkununnga ingerlanneqarsimavoq.  

Juunimi ataatsimiinnermi aamma aaliangiunneqarpoq innuttaasut isumaat kommuni avinneqassangaluarpat 

taasititsinikkut tusarniarneqassasoq.  

 

Iluarsiinissamut siunnersuut – sammisanut tunngatillugu nalilersuineq 

Innuttaasunik taasititsineq kommunip avinnissaanik toqqammaveqanngilaq, kommuni avinneqassanguni 

inatsisartunit aaliangerneqassooq. Taasititsineq innuttaasut isumaannik tusarniaanerussooq taasititsinerullu 

inernera inatsisartunut inassutitut ingerlanneqassooq, taanna pingaaruteqarpoq ersarissaatingissallungu. 

 

Innuttaasut taasinissami nalunngittussaavaat suna taasissutingissallungu. Taamaattumik allattoqarfik 

inassuteqarpoq taasinermi innuttaasut isummerfingissangaat kommuni avinneqassanersoq, taasinermi 

periarfissami allaqqassooq ‘aap’ aamma ‘naamik’. 

Inatsisartut inatsisiliornerminni namminneq aaliangiisussaapput qanoq kommunit avinneqassangaluarunik 

isikkoqassanersut, taamaattumik taasinermi taakkartorneqassanngilaq qanoq sumiiffiit aggulunneqassanersut. 

borgmesteri inassuteqarpoq novemberip naanerani taasititsineq ingerlanneqassasoq. 

 

Ingerlariaqqinnissaq 

Taasititsineq ingerlanneqareerpat Naalakkersuisoqarfik susassaqartoq taasinerup inerneranik 

ilisimatinneqassooq, taasinerullu inernera kommunip aaqqissuunneqarnerata ingerlaqqinnissaanut inassutitut 

paasineqassasoq innersuussutingineqarluni.  

 

Aningaasaqarnermi kingunerisinnaasat: 

 

Taasineq allattoqarfiup missingersuutaata iluani ingerlanneqarsinnaavoq. 

Kommunit aggulunneqassangunik aningaasatingut kingunerisinnaasaat kukkunersiuisut nalunaatutaani 

taakkartorneqartut innersuussutaapput. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

Suliamik isumaginninneq: 

 

Aningaasaqarnermut Ataatsimiititaliaq 

Kommunalbestyrelsi 

 

Aningaasaqarnermut Ataatimiititaliap aaliangernera: 

 

Allattoqarfiup Aningaasaqarnermut Ataatsmiititaliamut inassutingaa 

Ataatsimiititaliap kommunip avinneqarnissaanut novemberip naanerani taasititsisoqassasoq akuerissangaa 

 

Aaliangerneq: 

Inassutigineqartoq akuerineqarpoq. 

 
Inassuteqaat: 

 
Aningaasaqarnermut Ataatsimiititaliap Kommunalbestyrelsimut inassutigaa 

 

Aningaasaqarnermut Ataatsimiititaliap aaliangernera ilalerneqassasoq 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussaq: 

 

Bilag 001-01: Kommunip kukkunersiuisuisa, BDO-p kommuni avinneqassangaluarpat 

aningaasatingut kingunerisinnaasai pillungit nalunaarusiaa 

 

 

 

Aaliangiineq: 

 

Amerlanerussuteqartut inassuteqaat akuerivaat. 

Taasineq ingerlanneqassooq 26. november kommunip allaffiini imaluunnit illumi sumiiffimmi 

tulluuttumi piffissamilu ullaakkut qulaaluaniit unnukkut arfineq pingasut tungaanut. Allakkatingut 

taasisoqarsinnaavoq.  

Jens Ole Nathanielsen (IA) 
 

Niels Davidsen (IA) 
 

Anthon Frederiksen (N) 
 

Jens Napâtok`(N) 
 

Ane Qujaukitsoq (S) 
 

Elisabeth Nielsen (S) 
 

Jens Kristian Therkelsen (S) 
 

Jakob Petersen (S) 
 

Jørgen Kruse (S) 
 

Magrethe Christensen (S) 
 

Sakio Fleischer, (S), 
 

Timotheus Petersen, (S) 
 

 
 

 

 

 

 

 


